
GOUVÈNÈ CUOMO ANONSE $7.7 MILYON POU SIPÓTE PWOGRAM VIZIT NAN 

KAY POU NOUVO FANMI AK FANMI KI ANSENT  
 
Gouvènè Andrew M. Cuomo jodia te anonse ke yo pral distribye $7.7 milyon a sèt 
founisè sante pou sipòte swen anvan ak apre akouchman pou fanmi ki a risk yo. New 
York te garanti finansman nan Depataman Sante Etazini ak Pwogram Vizit nan Kay 
Sèvis Imen, Matènèl, tibebe ak Timoun pitit [Human Service’s Maternal, Infant and Early 
Childhood Home Visiting (MIECHV)].  
 
“Pou nouvo paran ak sa yo ki ansent, jwenn aksè a bon jan kalite swen anvan ak apre 
akouchman enpòtan,” Gouvènè Cuomo te deklare. “Finansman sa a pral fè yon wout 
long nan bi pou asire ke kalite swen sa disponib atravè pwogram yo ki baze sou 
kominote pou fanmi yo ki a risk toupatou nan eta. Lè nou sipòte pwogram sila yo, nap 
bay yon sèvis enpòtan pou sila yo ki nan bezwen epi travay pou kenbe kèk nan jèn 
Nouyòkè yo ansante ak fò.” 
 
Inisyativ MIECHV New York travay pou amelyore sante ak byennèt fanmi ki a risk yo lè li 
mete sou pye pwogram vizit nan kay ki bay rezilta. Grasa vizit peryodik nan kay, vizitè yo 
nan kay la pral evalye sante fanm ansent yo ak bezwen sipò ekonomik ak sosyal, sante 
tibebe ki poko fèt la, preparasyon pou lekòl ansanm avèk prevansyon pou vyolans 
domestik ak abi timoun. Vizitè nan kay yo ap bay sipò ak enfòmasyon pou amelyore rezilta 
nesans epi konekte fanmi yo a sèvis ki nesesè. Pwogram vizit nan kay yo ap ede gide 
fanmi yo pandan peryòd enpòtan anvan nesans, ti bebe ki fenk fèt ak peryòd enfans. 
Inisyativ sa a se yon konpozan enpòtan nan travay New York pou asire ke timoun yo gen pi 
bon depa posib. 
 
Aktyèlman, inisyativ MIECHV la travay avèk 2,400 fanmi pa ane grasa 10 pwojè vizit 
nan kay, e avèk finansman adisyonèl $7.7 milyon nan finansman, yo te estime ke yo 
pral ajoute sèt pwojè vizit nan kay pou sèvi 700 fanmi anplis pa ane sou yon peryòd 
dezan twa mwa. 
 
Sèt nouvo pwojè yo se:  

 

Aplikan Konte ki 
Vize 

Pwogram Sibvansyon 
Anyèl 

Total Prim 
$ 

Sèvis Sante 
Piblik Konte 
Schenectady 

Schenectady HFNY $400,000 $900,000 

Konsèy Sante 
Sunset Park 
/Sant Sante 
Fanmi Lutheran 

Kings HFNY $700,000 $1,575,000 

The Institute for 
Family Health 

Duchess HFNY $295,059 $663,883 

Lopital Inivèsite 
Brookdale 

Kings HFNY $382,162 $859,865 

Comprehensive 
Interdisciplinary 
Developmental 
Services, Inc. 

Chemung NFP $398,498 $896,621 

Montefiore 
Home Care 

Bronx NFP $640,000 $1,440,000 

Morris Heights 
Health Center, 
Inc. 

Bronx HFNY $625,000 $1,406,250 

Gran Total   $3,440,719 $7,741,618 

Komisyonè Sante pa entèrim Eta Dr. Howard Zucker te deklare, “Vizit nan kay ki fèt pa 
enfimyè, travayè sosyal ak lòt pwofesyonèl ki fòme te pwouve ke li te itil anpil a jèn 
fanmi yo ki nan yon sitiyayson danje. Lè yo pote konesans ak sèvis nan kominote yo, 
nap travay pou asire ke moun yo gen zouti pou amelyore sante epi anpeche abi nan 
kay la. Prim sa a pral pèmèt nou elaji sou pwogram nou yo ki deja gen siksè epi ede 
plizyè santèn lòt fanmi pou yo reyalize yon lavi ki gen plis kè kontan ak plis sante.” 
 
Senatè Charles E. Schumer te deklare, “Pwogram Vizit nan Kay Matènèl, tibebe ak 
timoun piti bay sipò ki pi nesesè, fòmasyon ak oryantasyon pou ede fanmi ki a risk yo 
ak manman ki ansent yo navige nan premye jou ak ane nan lavi yon nouvo timoun. De 
planifikasyon finansye a prevansyon abi timoun, pi bonè nou bay aksè a sèvis esansyèl 
yo, se pi bon chans timoun ak jèn fanmi yo genyen pou yo reyisi ak pwospere – e 
envestisman entelijan federal sa a pral fè sa tou senpleman. Mwen pral kontinye fè tout 
sa mwen kapab pou bay resous pou ede nouvo manman ak fanmi New York yo reyisi.” 
 
Depite Charles B. Rangel te deklare, “Mwen aplodi angajman Gouvènè Cuomo pou 
asire ke manman yo jwenn asistans yo bezwen pou edike timoun yo nan yon 
anviwonman ki ansekirite. Finansman enpòtan sa ki soti nan HHS pral pèmèt Nouyòkè 
yo resevwa swen sante esansyèl ak sipò sosyal atravè pwojè vizit nan nouvo kay yo 
toupatou nan eta, enkli de nan Bronx. Lè yo bay resous debaz a fanm ki ansent yo 
ansanm avèk nouvo manman yo, nap non sèlman envesti nan byennèt fanmi an men 
tou lap ede kreye estabilite nan kay la.” 

Depite Eliot Engel te deklare, “Fon Federal Depatman Sante ak Sèvis Imen Etazini te 
gen otorizayson pou elaji pwogram vizit nan kay pou manman, ti bebe ak timoun pitit 
pral ede pote sèvis sosyal ak medikal ki pi nesesè nan kay anpil fanmi ki a risk ki te ka 
otreman pat gen akse fasil a yo menm. Plizyè santèn fanmi nan New York pral 
benefisye de sibvansyon sa a e mwen remèsye Gouvènè Cuomo pou efò l nan sipòte 
pwogram sa a.”  
 
Depite José E. Serrano te deklare, “Grasa finansman federal sa a, plis fanm ansent 
ansanm avèk fanmi yo nan Bronx pral ka konte sou sipò yo bezwen pou genyen yon 
gwosès ki reyisi, mennen a yon vi ki pi ansante, epi reyalize oto-sifizans ekonomik. Yo 
pral resevwa sèvis sa yo nan konfò lakay yo, san yo pa bezwen pase pa traka pou ale 
nan biwo doktè oswa nan yon klinik sante. Mwen aplodi efò Depatman Sante Eta New 
York paske li elaji enpòtans sèvis sa yo kap ede asire ke fanm ansent yo nan kominote 
nou an ansekirite ak jwenn sipò pandan tout gwosès yo, e sa nesesè anpil pou asire 
byennèt fanmi yo.”  
 
Depite Jerrold Nadler te deklare, “Mwen te yon gwo sipòtè nan pwogram vizit pou 
manman, ti bebe, ak timoun piti [Mother, Infant, and Early Childhood Home Visiting 
Program (MIECHV)], sa ki bay sipò enpòtan ak konsèy pou asire ke fanmi New York yo 
ansante, fò, ak ansekirite. Avèk nouvo fon federal sa a, plis fanmi pral gen aksè a sèvis 
nesesè sa e New York pral kontinye pou l yon lidè nan sipòte timoun ak fanmi yo.” 
 
Depite Nydia M. Velázquez te deklare, “Pwogram sa yo asire ke fanmi yo kap travay 
nan New York ka gen aksè a sèvis sante ak sosyal enpòtan. Mwen kontan pou m wè yo 
angaje resous federal yo a inisyativ sa yo, patikilyèman nan Sunset Park.” 
 
Depite Yvette D. Clarke te deklare, “Lè yo elaji aksè a vizit enfimyè ak travayè sosyal 
nan kay yo, Gouvènè Cuomo ak Depatman Sante Eta New York pral bay resous a 
fanmi ansanm avèk timoun yo nan yon moman kote resous sa yo – tankou evalyasyon 
sante, referans pou sèvis sosyal, preparasyon pou lekòl, ak prevansyon abi – yo 
enpòtan anpil pou devlopman yo. Mwen angaje pou m kolabore avèk Lopital Inivèsite 
Brookdale nan Nevyèm Distri Kongrè New York pou asire enplemantasyon reyisi 
pwogram sa ki gen anpil valè .” 
 
Depite Paul Tonko te deklare, “Anons sa a se gwo nouvèl pou fanmi ki pi vilnerab yo 
nan kominote nou yo. Elaji sipò pou kay sa yo pral fè yon wout long pou reponn a 
bezwen sante ak byennèt pi presan fanm, ti bebe ki poko fèt, ak timoun piti– bezwen ki 
ka chanje an pwoblèm alontèm pou moun ak kominote a kòm yonsèl. Mwen remèsye 
Gouvènè Cuomo dèske li rekonèt pwoblèm yo nap fè fas nan Konte Schenectady kòm 
etablisman sant sa pral benefisye tout Capital Region an.” 
 
Depite Sean Patrick Maloney te deklare, “Enstiti pou Sante Fanmi an bay yon apwòch 
konplè a swen sante matènèl ak timoun nan Hudson Valley, e envestisman sa a 
enpòtan pou reponn a bezwen fanmi ak timoun nou yo ki pi vilnerab.”  

Anplis de sibvansyon pou elajisman MIECHV, DOH nan Eta New York te bay $6.3 
milyon nan finansman federal ki baze sou fòmil pou pèmèt kontinyasyon pwogram 
aktyèl yo jiska 2017. 
 
Wap jwenn plis enfòmasyom sou MIECHV Eta New York disponib la. 

